
RUS TILIDA O‘QISH 
KO‘NIKMALARINI 

RIVOJLANTIRISHNING 
NAZARIY-METODIK ASOSLARI

Xanova Dilrabo 
Termiz Iqtisodiyot va Servis Universiteti

rus tili o‘qituvchisi

Annotatsiya: Ushbu maqolada rus tilida o‘qish ko‘nikmalarini rivojlantirishning nazariy va metodik asoslari ilmiy-nazariy 
hamda amaliy nuqtai nazardan tahlil qilinadi. O‘qish ko‘nikmasining zamonaviy talablarga mos shakllanishida lingvodi-
daktik va psixolingvistik yondashuvlarning ahamiyati, o‘quvchilar va talabalar uchun bosqichma-bosqich o‘qitish strategi-
yalari, interaktiv va innovatsion metodlarning roli asoslab beriladi. Maqolada zamonaviy pedagogik texnologiyalar, matn 
tanlash mezonlari, motivatsion muhit yaratish, o‘qish ko‘nikmalarini bosqichma-bosqich shakllantirish tajribalari ilmiy 
asosda yoritib berilgan. Shuningdek, rus tilida o‘qish ko‘nikmasining shakllanishiga ta’sir etuvchi muammolar va ularni 
bartaraf etish yo‘llari ko‘rib chiqiladi. Tadqiqot natijalari asosida amaliy tavsiyalar taqdim etilgan.

Kalit	so‘zlar: rus tili, o‘qish, o‘qitish, ko‘nikma, motivatsiya, metodika, yondashuv, lingvodidaktika, interaktiv metod, ped-
agogik texnologiya, innovatsiya, kommunikativ yondashuv, kompetensiya.
Abstract: This article analyzes the theoretical and methodological foundations for the development of reading skills in 
Russian from both scientific-theoretical and practical perspectives. It substantiates the significance of linguodidactic and 
psycholinguistic approaches in shaping modern reading competence, stage-by-stage teaching strategies for students 
and pupils, and the role of interactive and innovative methods. The article scientifically justifies the use of modern ped-
agogical technologies, criteria for text selection, creation of a motivational environment, and experiences in the phased 
development of reading skills. Furthermore, it examines the key problems affecting the formation of reading skills in Rus-
sian and proposes solutions. Practical recommendations are provided based on the research findings.

Key	words: Russian language, reading, teaching, skill, motivation, methodology, approach, linguodidactics, interactive 
method, pedagogical technology, innovation, communicative approach, competence.
Аннотация: В данной статье анализируются теоретические и методические основы развития навыков чтения на 
русском языке с научно-теоретической и практической точек зрения. Обосновывается значимость лингводидакти-
ческого и психолингвистического подходов в формировании современной читательской компетенции, поэтапные 
стратегии обучения студентов и школьников, а также роль интерактивных и инновационных методов. В статье 
научно обоснованы современные педагогические технологии, критерии отбора текстов, создание мотивационной 
среды и опыт поэтапного формирования навыков чтения. Также рассматриваются проблемы, влияющие на раз-
витие навыков чтения на русском языке, и предлагаются пути их решения. На основе результатов исследования 
представлены практические рекомендации.

Ключевые	слова: русский язык, чтение, обучение, навык, мотивация, методика, подход, лингводидактика, инте-
рактивный метод, педагогическая технология, инновация, коммуникативный подход, компетенция.

KIRISH
Bugungi globallashuv va taʼlim sohasida kechayotgan modernizatsiya jarayonlari xorijiy tillarni, xususan, 

rus tilini o‘rgatish jarayoniga ham o‘z taʼsirini ko‘rsatmoqda. Rus tilida o‘qish ko‘nikmalarini rivojlantirish masalasi 
oliy va umumiy taʼlim tizimi uchun dolzarb muammolardan biri bo‘lib qolmoqda. O‘qish ko‘nikmasi nafaqat til 
bilimining asosiy komponenti, balki axborotni izlab topish, anglash, qayta ishlash va mustaqil taʼlim olish uchun 
zarur bo‘lgan muhim kompetensiyalardan biridir.

Hozirgi kunda zamonaviy o‘quvchi va talabalar uchun rus tilidagi matnlarni to‘liq va ongli o‘qish, asosiy 
va ikkilamchi g‘oyalarni ajrata olish, axborotni tahlil qilish, shuningdek, matn asosida o‘z fikrini aniq ifoda-
lash qobiliyatlari alohida ahamiyat kasb etmoqda. Shu boisdan, rus tilida o‘qish ko‘nikmalarini shakllantirish va 
rivojlantirishning ilmiy-nazariy hamda metodik asoslarini chuqur o‘rganish, samarali strategiya va metodlarni 
aniqlash bugungi kunning dolzarb vazifalaridan biri hisoblanadi.

Demakki, rus tilida o‘qish ko‘nikmalarini rivojlantirish bugungi globallashuv jarayonida xorijiy tillarni 
o‘rgatish metodikasi sohasidagi eng muhim masalalardan biri sifatida eʼtirof etilmoqda. Ayni paytda oliy taʼlim 
muassasalari va umumiy o‘rta taʼlim maktablarida talabalar hamda o‘quvchilarning rus tilidagi matnlarni to‘liq 
va ongli o‘qish, ularni o‘zlashtirish, shuningdek, ular asosida mustaqil bilim hosil qilish layoqatini shakllantirish 
zamonaviy kompetensiyalar tizimining ajralmas qismiga aylangan.

Bu jarayonning samaradorligi, avvalo, o‘qish ko‘nikmalarini bosqichma-bosqich rivojlantirish uchun zarur 
bo‘lgan nazariy va metodik asoslarning chuqur o‘rganilishiga, shuningdek, zamonaviy didaktik vositalarning 
to‘g‘ri tanlanishi va amaliyotga tatbiq etilishiga bevosita bog‘liqdir.

MAVZUGA OID ADABIYOTLARNING SHARHI
Interaktiv metodlar rus tilini o‘rgatishda an’anaviy o‘qitish modellaridan farqli o‘laroq, talabani faol ishtirokchi 

sifatida o‘quv jarayoniga jalb etishga yo‘naltirilgan bo‘lib, bu o‘qish ko‘nikmasini shakllantirish va mustahkam-
lashda muhim omil hisoblanadi1. Taʼlim jarayonida interaktiv texnologiyalar (klaster, “INSERT”, “Aqliy hujum”, 
“Venn diagrammasi”, rolli o‘yinlar va boshqalar)ni qo‘llash talabalarning matn bilan mustaqil ishlash, fikr yuritish, 
asosiy g‘oyani ajratish va xulosa chiqarish salohiyatini oshiradi.2

Rus tilidagi matnlarni ongli o‘qish talabaning nafaqat leksik va grammatik bilimlarini, balki tahlil qilish, 
solishtirish, umumlashtirish kabi kognitiv faoliyatini ham faollashtiradi. Bu yondashuv taʼlimning kompetensi-
yaga asoslangan modellari bilan uyg‘unlashadi. Bunday yondashuv haqida N.D. Galskova taʼkidlaydi: “Inter-
aktiv usullar talabalarning tilni faqat bilish emas, balki undan foydalanish qobiliyatini shakllantiradi” [1]3.

Shuningdek, o‘zbek tadqiqotchisi D.R. Ahmedova taʼkidlaganidek, talabalar rus tilida o‘qishni o‘rganish 
jarayonida nafaqat leksik va sintaktik bilimlarga, balki motivatsiya, mulohaza yuritish hamda matnni tuzil-
maviy tushunish qobiliyatiga ega bo‘lishlari zarur.4 Uning fikriga ko‘ra, interaktiv metodlar asosida olib borilgan 
darslarda erishilgan natijalar an’anaviy darslarga nisbatan yuqori bo‘lgan [2].

Tadqiqotlar shuni ko‘rsatadiki, zamonaviy pedagogik texnologiyalardan foydalanish nafaqat dars jarayonini 
jonlantiradi, balki talabaning nutqiy, madaniy hamda axborot bilan ishlash salohiyatini ham rivojlantirish vosi-
tasidir.5 Shu sababli, rus tilida o‘qish ko‘nikmasini takomillashtirishda interaktiv metodlarning samaradorligini 
nazariy va amaliy jihatdan asoslash taʼlim metodologiyasining muhim yo‘nalishlaridan biriga aylangan6.

Rus tilida o‘qish ko‘nikmalarini shakllantirishga oid ilmiy-adabiy manbalarni tahlil qilish natijasida, bu 
sohada bir qator klassik va zamonaviy yondashuvlar mavjudligini kuzatish mumkin. Avvalo, o‘qish jarayoni 
psixolingvistik va lingvodidaktik mezonlar asosida tahlil qilinadi. O‘qish – bu faqat so‘z va gaplarni talaffuz 
qilish emas, balki matn mazmunini chuqur anglash, axborotni ajratish va uni qayta ishlashdan iborat murakkab 
kognitiv faoliyatdir.

Lingvodidaktik yondashuvda o‘qish ko‘nikmasining shakllanishi o‘quvchi yoki talabani faol ishtirokchiga 
aylantirish orqali amalga oshiriladi. Zamonaviy metodikada esa o‘qish faoliyati bosqichlarga ajratilib, har bir 
bosqich uchun aniq vazifalar, mashqlar va interaktiv metodlar ishlab chiqiladi.

Rus tilida o‘qish ko‘nikmalarini shakllantirish va rivojlantirish sohasida amalga oshirilgan ilmiy tadqiqotlar, 
asosan, lingvodidaktik yondashuv, kommunikativ kompetensiyani rivojlantirish, matn bilan ishlash strategiyalari 
hamda interaktiv o‘qitish metodikalariga tayangan. O‘qish – bu murakkab, ko‘p bosqichli nutq faoliyati bo‘lib, 
talabaning kognitiv (bilish), affektiv (emotsional) va kommunikativ jihatlarini birgalikda faollashtiradi. Shu bois, 
so‘nggi yillarda bu boradagi adabiyotlarda aynan integrallashgan, shaxsga yo‘naltirilgan, faol taʼlim metodlari 
bo‘yicha ko‘plab nazariy va amaliy izlanishlar olib borilmoqda.

Masalan, N.D. Galskova va N.I. Gez7 o‘z asarlarida xorijiy tilni o‘qitishdagi lingvodidaktik prinsiplarni aniq 
belgilab, o‘quvchining shaxsiy faolligi, motivatsiyasi va axborot bilan mustaqil ishlash qobiliyatini asosiy mezon 
sifatida ko‘rsatadilar. Ularning taʼkidlashicha, o‘qish faoliyatida talabalarning faol ishtirokini taʼminlash uchun 
o‘qituvchi matnni tanlashdan tortib, uni tahlil qilish va qayta ifodalashgacha bo‘lgan barcha bosqichlarni inter-
aktiv shaklda tashkil etishi lozim [3].

E.I. Passov8 esa o‘qish ko‘nikmasini shakllantirishda kommunikativ yondashuvning ustunliklarini taʼkid-

1 Ларин А. А. Интерактивные методы обучения: теория и практика. - Москва: Юрайт, 2021. - 288 с
2 Пассов Е. И. Коммуникативная методика обучения иноязычному чтению. - Москва: Просвещение, 2019. - 192 с.
3 Гальскова Н. Д., Гез Н. И. Теория обучения иностранным языкам: Лингводидактика и методика. - Москва: Академия, 2017. - 

336 с.
4 Ахмедова Д. Р. Рус тилини ўқитишда интерфаол методлардан фойдаланишнинг самарадорлиги // Тил ва адабиёт таълими. - 

2022. - №3. - Б. 45-49.
5 Турсунова М. Ю. Рус тили дарсларида ўқувчиларнинг ўқиш малакасини шакллантиришнинг замонавий усуллари // Таълим ва 

тараққиёт. - 2021. - №3. - Б. 101-105.
6 Қодирова Г. Т. Рус тилини ўрганишда ўқув мотивациясини ошириш йўллари // Филологик тадқиқотлар. - 2021. - №4. - Б. 75-80.
7 Гальскова Н. Д., Гез Н. И. Теория обучения иностранным языкам: Лингводидактика и методика. – Москва: Академия, 2017. – 

336 с.
8 Пассов Е. И. Коммуникативная методика обучения иноязычному чтению. – Москва: Просвещение, 2019. – 192 с.

laydi. Unga ko‘ra, talabalarni matn bilan ishlashga faol jalb etish – savol-javob, prognozlash, mazmun bo‘yicha 
bahslashish, ro‘yxat tuzish, retsenziya yozish kabi faol mashg‘ulotlar orqali o‘qish ko‘nikmasini shakllantirish va 
mustahkamlashga xizmat qiladi [4].

S.G. Smirnova9 tomonidan olib borilgan tadqiqotlarda rus tilidagi matnlarni ongli o‘qish uchun zarur bo‘lgan 
psixolingvistik mexanizmlar tahlil qilinadi. Unga ko‘ra, talabalar o‘qish jarayonida nafaqat so‘z ma’nosini, balki 
umumiy kontekstni anglash qobiliyatini ham rivojlantirishi kerak. Bu esa interaktiv faoliyatlar orqali yuzaga 
chiqadi [5].

O‘zbek tadqiqotchilari ham ushbu mavzuda samarali ilmiy izlanishlar olib bormoqdalar. D.R. Ahmedova10 
tomonidan rus tili darslarida interaktiv metodlarni qo‘llash samaradorligi bo‘yicha olib borilgan tadqiqotda, 
klaster, rolli o‘yin, SWOT-tahlil, INSERT, Venn diagrammasi kabi usullardan foydalangan guruhlarda tala-
balarning matnni tushunish va tahlil qilish ko‘nikmalari yuqoriligi qayd etilgan [6].

Z.A. Sodiqova11 boshlang‘ich taʼlimda rus tilini o‘rgatishda zamonaviy interaktiv texnologiyalarning qo‘lla-
nilishi natijasida o‘quvchilarning maʼnaviy, madaniy va leksik zaxirasi oshganini taʼkidlaydi. U interaktiv o‘qitish 
formalari orqali talabalarda mustaqillik va ijodiy fikrlashning shakllanishiga alohida e’tibor qaratgan [7].

G.T. Qodirova12 tomonidan talabalarning motivatsiyasini oshirishda interaktiv usullarning taʼsiriga bag‘ish-
langan tadqiqotda, o‘quv jarayonini shaxsga yo‘naltirilgan va ijtimoiy-faollashtiruvchi metodlar asosida tashkil 
etish orqali ularning o‘qishga bo‘lgan qiziqishi ortib borayotgani ko‘rsatib o‘tilgan [8].

Mavjud adabiyotlarning tahlili shuni ko‘rsatadiki, rus tilida o‘qish ko‘nikmasini rivojlantirishda faqat 
leksik-grammatik mashqlar emas, balki interaktiv va integrallashgan yondashuvlar asosida faol bilim olish muhiti 
yaratish muhimdir. Bugungi kunda til o‘rgatishda yuqori samaradorlikka erishish uchun matn tanlash mezonlari, 
interfaol ishlanmalar, taʼlim texnologiyalari va shaxsga yo‘naltirilgan metodlarni uyg‘unlashtirish alohida dolzarb 
ahamiyat kasb etmoqda.

TADQIQOT METODOLOGIYASI
Rus tilida o‘qish ko‘nikmalarini rivojlantirishda nazariy va metodik asoslarni chuqur o‘rganish, lingvodida-

ktik hamda innovatsion pedagogik texnologiyalarni tatbiq etish zamonaviy taʼlim tizimi uchun muhim ahamiyat 
kasb etadi. Bosqichma-bosqich o‘qitish, motivatsion muhit yaratish, interaktiv va kommunikativ metodlardan 
foydalanish o‘qish ko‘nikmasining samarali shakllanishiga xizmat qiladi. Matn tanlashda dolzarblik, madaniy 
moslik va axborot boyligi kabi mezonlarni inobatga olish zarur.

O‘qituvchi tomonidan differensial va shaxsga yo‘naltirilgan yondashuv asosida o‘qish jarayonini tashkil 
etish, yordamchi materiallar, vizual va audiomateriallardan keng foydalanish natijasida talabalar hamda 
o‘quvchilarning mustaqil tahliliy fikrlashi, axborotni izlab topish va uni qayta ishlash ko‘nikmalari rivojlanadi. 
Kelgusida rus tilini o‘qitishda innovatsion metodlarni yanada keng joriy etish, o‘quvchilarning kreativ va kommu-
nikativ salohiyatini rivojlantirish taʼlimning ustuvor vazifalaridan biri bo‘lib qoladi.

Ushbu tadqiqotda rus tilida o‘qish ko‘nikmalarini rivojlantirishga qaratilgan interaktiv metodlarning didak-
 tik samaradorligini aniqlash va amaliy jihatdan asoslash maqsad qilib olingan. Tadqiqot metodologiyasi sifa-
tida zamonaviy til o‘qitish metodlari, lingvodidaktik tamoyillar hamda psixopedagogik yondashuvlar tahliliga 
asoslangan kompleks yondashuvlar qo‘llanilgan. Metodologik asos sifatida konstruktivistik pedagogika, 
kommunikativ kompetensiya nazariyasi hamda faoliyatga yo‘naltirilgan yondashuv konsepsiyasi tanlab olingan.

Tadqiqotda qo‘llanilgan asosiy metodlar quyidagilardan iborat:

1. Nazariy tahlil usuli – mavzuga doir mavjud ilmiy manbalarni (monografiyalar, maqolalar, dissertatsiyalar, 
darsliklar) o‘rganish orqali interaktiv metodlarning nazariy asoslari, rus tilida o‘qish ko‘nikmalarining tarkibiy 
qismlari va rivojlanish bosqichlari aniqlab chiqildi. Bu jarayonda lingvodidaktika, psixolingvistika, metodika 
va umumiy pedagogika sohasidagi so‘nggi tadqiqotlar tahlil qilindi.

2. Empirik usullar – o‘quv jarayonida interaktiv metodlarni qo‘llash orqali ularning samaradorligini baholash 
maqsadida kuzatuv, so‘rovnoma, suhbat va diagnostika mashqlari ishlatilgan. Ushbu usullar yordamida 
talabalar bilan olib borilgan eksperimental mashg‘ulotlar natijalari asosida interaktiv yondashuvlarning real 
amaliy samarasiga baho berildi.

9 Смирнова С. Г. Психолингвистические аспекты формирования навыков чтения. – Екатеринбург: Уральский университет, 
2018. – 210 с.

10 Ахмедова Д. Р. Рус тилини ўқитишда интерфаол методлардан фойдаланишнинг самарадорлиги // Тил ва адабиёт таълими. 
– 2022. – №3. – Б. 45–49.

11 Содиқова З. А. Бошланғич таълимда рус тилини ўргатишда инновацион технологиялар // Педагогика ва психология. – 2022. 
– №2. – Б. 90–95.

12 Қодирова Г. Т. Рус тилини ўрганишда ўқув мотивациясини ошириш йўллари // Филологик тадқиқотлар. – 2021. – №4. – Б. 
75–80.

3. Eksperimental pedagogik tadqiqot – tadqiqotning amaliy bosqichida rus tili fanidan dars beruvchi o‘qi-
tuvchilar bilan hamkorlikda eksperimental sinf va nazorat sinfi shakllantirilib, ikki xil metodik yondashuv 
(interaktiv va an’anaviy) asosida o‘qitish tashkil etildi. Eksperiment davomida talabalar bilimlari va ko‘nik-
malari maxsus diagnostik testlar hamda matnga asoslangan baholash vositalari yordamida o‘lchandi.

4. Matematik-statistik tahlil – eksperiment yakunida olingan maʼlumotlar statistik usullar yordamida qayta 
ishlanib, interaktiv metodlar qo‘llangan guruh bilan nazorat guruhi o‘rtasidagi farq T-test (Student testi) 
asosida aniqlangan. Bu usul metodika samaradorligining miqdoriy ko‘rsatkichlarini aniqlash imkonini berdi.

5. Taqdimotli va taqqoslov usul – eksperiment natijalarini izohlash hamda ularni ilgari o‘rganilgan nazariy 
manbalar bilan solishtirish orqali metodikaning dolzarbligi va innovatsion qadri baholandi. Ushbu yondashuv, 
shuningdek, mavjud ilg‘or tajribalarning mos jihatlarini aniqlashda ham foydali bo‘ldi.

Tadqiqot doirasida o‘rganilayotgan hodisalar va metodik yechimlar talabalar faoliyatiga bevosita taʼsir 
ko‘rsatganligi sababli, metodologiya talabalarning individual o‘zlashtirish darajasi, til bilimlari bo‘yicha tayanch 
ko‘nikmalari, matn bilan ishlashdagi psixologik qiyinchiliklar hamda motivatsion omillarni inobatga olgan holda 
qurildi.

Metodologik jihatdan tadqiqot quyidagi tamoyillarga asoslanadi:

1.	 Shaxsga	 yo‘naltirilgan	 yondashuv – har bir talabaning individual o‘zlashtirish sur’ati va qiziqishini 
hisobga olish;

2. Faollik va interaktivlik – talabani passiv bilim oluvchidan faol ishtirokchiga aylantirish;

3. Integratsiyalashgan yondashuv – til ko‘nikmalarini (eshitish, yozish, og‘zaki nutq) o‘qish bilan uyg‘un-
likda rivojlantirish;

4.	 Refleksivlik – talabani o‘z taʼlimiy faoliyatini tahlil qilishga va natijalarni tushunishga yo‘naltiruvchi 
metodlarni qo‘llash.

Ushbu metodologik asoslar, nazariy tahlil va amaliy eksperiment natijalariga tayangan yondashuvlar rus 
tilida o‘qish ko‘nikmalarini zamonaviy pedagogik talablar asosida samarali rivojlantirishga xizmat qiladi.

TAHLIL VA NATIJALAR 
Nazariy asos sifatida, o‘qish faoliyati avvalo quyidagi tarkibiy qismlarni o‘z ichiga oladi: fonetik darajadagi 

o‘qish (so‘zlarni to‘g‘ri talaffuz qilish), leksik-semantik darajadagi o‘qish (so‘z va iboralarning ma’nosini anglash), 
sintaktik darajadagi o‘qish (gap va matn tuzilishini idrok etish), nihoyat esa, matn mazmunini tushunish va uni 
qayta ifodalash. Bu jarayonda talabalar faqat so‘zlarni emas, balki kontekstni, matndagi asosiy va ikkilamchi 
g‘oyalarni aniqlay olishlari lozim. Shu nuqtai nazardan, nazariy yondashuvlar rus tilidagi o‘qish ko‘nikmasi orqali 
o‘quvchining intellektual va kommunikativ salohiyatini oshirishga xizmat qiladi.

O‘qitish metodikasida esa, samarali natijalarga erishish uchun turli interaktiv va kommunikativ metodlardan 
foydalanish muhim ahamiyat kasb etadi. Jumladan, interaktiv o‘yinlar, rolli o‘yinlar, matnli testlar, klaster, aqliy 
hujum (brainstorming), “INSERT” texnologiyasi, diskussiya, matn asosida savol-javob, “Venn diagrammasi”, 
chizmali jadval va loyihaviy ishlar (project method) o‘qish ko‘nikmasini rivojlantirishda muhim vositalar sifatida 
e’tirof etiladi. Mazkur metodlarning har biri, ayniqsa, o‘quvchilarda mustaqil fikrlash, matndan axborot izlab 
topish, asosiy g‘oya va dalillarni ajratib olish, notanish so‘zlarni kontekstda anglash ko‘nikmalarini rivojlantiradi. 
Bundan tashqari, zamonaviy axborot-kommunikatsiya texnologiyalaridan (interaktiv ta’lim platformalari, elek-
tron resurslar, mobil ilovalar) foydalanish o‘qish samaradorligini sezilarli darajada oshiradi.

Talabalar uchun motivatsion muhit yaratish, ta’lim jarayonida ko‘p tarmoqli mashqlarni qo‘llash va real 
kommunikativ vaziyatlarga asoslangan topshiriqlar berish rus tilida o‘qish ko‘nikmasini rivojlantirishda muhim 
ahamiyatga ega.

O‘qish ko‘nikmalarini shakllantirishda matn tanlash mezonlari ham muhim rol o‘ynaydi. O‘qituvchilar matn 
tanlashda uning mavzudagi dolzarbligi, zamonaviyligi, leksik va grammatik mosligi, madaniy kontekstga uyg‘un-
ligiga alohida e’tibor qaratishlari lozim. Shuningdek, o‘quvchilarning yoshi va tayyorgarlik darajasiga mos, 
qiziqarli va informatsion boy matnlarni tanlash zarur. Tanlangan matnlar asosida savol-javoblar, izohli lug‘atlar, 
asosiy g‘oyalarni ajratish, annotatsiya va rezyume yozish, dialog va monolog tuzish kabi topshiriqlardan keng 
foydalanish mumkin.

Tadqiqotning amaliy bosqichi davomida rus tilida o‘qish ko‘nikmalarini shakllantirishda interaktiv 
metodlarning samaradorligini aniqlash maqsadida pedagogik eksperiment o‘tkazildi. Eksperiment jarayonida 
ikki xil guruh: nazorat guruhi (an’anaviy metodlar asosida o‘qitilgan) va tajriba guruhi (interaktiv metodlar 
asosida mashg‘ulotlar tashkil etilgan) faoliyati kuzatildi.

Tadqiqot natijalari shuni ko‘rsatdiki, interaktiv metodlarga asoslangan darslar talabalarni o‘qish faoliyatida 
faol, mustaqil va kreativ subyektga aylantiradi. Bu holat zamonaviy kompetensiyaviy ta’lim yondashuvlariga 
to‘liq mos keladi va rus tilini o‘rganishdagi samaradorlikni sezilarli darajada oshiradi.

Metodik tajribalar asosida aniqlanishicha, o‘qish ko‘nikmalarini shakllantirish va rivojlantirishda bosqich-
ma-bosqich yondashuv asosiy rol o‘ynaydi. Dastlabki bosqichlarda fonetik va leksik mashqlar bajariladi, keyingi 
bosqichlarda esa sintaktik va tekstual darajadagi topshiriqlar kuchaytiriladi. O‘quvchilar avval qisqa va sodda 
matnlarni o‘qib, ularning mazmunini qisqacha ifodalaydilar, so‘ngra asta-sekin murakkab va hajmli matnlarga 
o‘tiladi. Shu tarzda amalga oshirilgan bosqichli yondashuv o‘quvchilarning o‘zlashtirish samaradorligini oshi-
radi, o‘qilgan axborotni eslab qolish, qayta ishlash va kundalik hayotda qo‘llash ko‘nikmasini shakllantiradi.

Amaliy tadqiqotlar natijalari shuni ko‘rsatdiki, rus tilida o‘qish ko‘nikmalarini rivojlantirishga qaratilgan inter-
aktiv metodlarning joriy etilishi o‘quvchilarning o‘zlashtirish darajasi, mustaqil fikrlashi va tahliliy salohiyatini 
oshirgan. Masalan, matndagi asosiy ma’lumotlarni aniqlash va asosli xulosa chiqarish ko‘nikmalari interaktiv 
metodlar asosida o‘tilgan darslarda an’anaviy darslarga nisbatan sezilarli darajada yuqori bo‘lgan.

Yana bir muhim jihat shundaki, interaktiv usullar orqali o‘qish jarayonida o‘quvchilarning ishtiroki, moti-
vatsiyasi va rus tiliga bo‘lgan qiziqishi ortgan. O‘qish ko‘nikmasini rivojlantirishda zamonaviy texnologiyalar, 
jumladan, audiokitoblar, onlayn o‘quv platformalari, video va multimediya resurslardan foydalanish ta’lim sama-
radorligini oshiradi. Bunday vositalar o‘quvchilarda o‘z-o‘zini nazorat qilish, tahlil qilish va o‘z ustida ishlash 
madaniyatini shakllantiradi.

Shu bilan birga, rus tilida o‘qish ko‘nikmalarini shakllantirishda qator muammolar ham uchraydi. Xususan, 
matnlardagi notanish so‘z va iboralar, murakkab grammatik tuzilmalar, kontekstual anglashdagi qiyinchiliklar, 
madaniy tafovutlar hamda motivatsiya yetishmasligi kabi omillar ko‘nikma shakllanishiga to‘sqinlik qilishi 
mumkin. Bunday muammolarni bartaraf etish uchun o‘qituvchi tomonidan o‘quvchilarning individual xususiyat-
larini hisobga olgan holda, differensial yondashuv asosida mashg‘ulotlarni tashkil etish, yordamchi materiallar, 
izohli lug‘atlar, vizual va audiomateriallardan keng foydalanish tavsiya etiladi.

Shuningdek, matn ustida ishlashda kontekstual yondashuvni kuchaytirish, matn asosida video roliklar, 
infografikalar, klaster va diagrammalardan foydalanish ijobiy natijalar beradi.

O‘qish ko‘nikmasini rivojlantirishda innovatsion metodik yondashuvlar, jumladan, CLIL (Content and 
Language Integrated Learning), project-based learning, scenario-based learning va task-based learning kabi 
zamonaviy pedagogik texnologiyalarni joriy etish ayniqsa dolzarb hisoblanadi. Bunday yondashuvlar o‘quv-
chilarda nafaqat lingvistik, balki kognitiv, sotsiomadaniy va kommunikativ kompetensiyalarni shakllantirishga 
xizmat qiladi.

Yuqorida keltirilgan nazariy va metodik asoslar rus tilida o‘qish ko‘nikmasini shakllantirish va rivojlantirish-
  da muhim omillar hisoblanadi. Ta’lim jarayonida zamonaviy interaktiv, kommunikativ va texnologik metodlarni 
uyg‘unlashtirish orqali o‘qituvchilar o‘z oldilariga qo‘ygan maqsadlarga yuqori darajada erishishlari mumkin. 
Ilmiy-nazariy tadqiqotlar va amaliy tajribalar shuni ko‘rsatmoqda-ki, rus tilida o‘qish ko‘nikmasini rivojlantirishda 
integratsiyalashgan, bosqichma-bosqich va shaxsga yo‘naltirilgan yondashuvlar eng samarali metodlardan biri 
sifatida namoyon bo‘lmoqda. Kelgusida rus tilini o‘qitishda zamonaviy innovatsion metodlarni yanada keng joriy 
etish, o‘quvchilarning tahliliy va kreativ fikrlash salohiyatini rivojlantirish hamda o‘qish jarayonini real hayotiy 
vaziyatlar bilan bog‘lash ta’limning ustuvor yo‘nalishlaridan biri bo‘lib qoladi.

XULOSA VA TAKLIFLAR 
O‘tkazilgan nazariy va amaliy tadqiqotlar shuni ko‘rsatadiki, rus tilida o‘qish ko‘nikmalarini shakllantirishda 

interaktiv metodlardan foydalanish taʼlim samaradorligini sezilarli darajada oshiradi. Talabalar matn bilan faol 
ishlash, asosiy g‘oyani ajratib olish, kontekstda yangi so‘zlarni anglash, mustaqil fikr bildirish, xulosa chiqarish 
hamda kommunikativ savodxonlik ko‘nikmalarini interaktiv metodlar asosida tezroq va barqarorroq egallaydi.

Tajriba natijalari shuni ko‘rsatadiki, an’anaviy o‘qitish uslublariga nisbatan interaktiv yondashuvlar tala-
balar faolligini oshiradi, ularni dars jarayonining markaziy subyektiga aylantiradi hamda matn ustida mustaqil 
ishlashga undaydi. O‘qish faqatgina til o‘zlashtirish vositasi bo‘lib qolmay, balki nutqiy, kognitiv va madaniy 
kompetensiyani shakllantiruvchi samarali vosita sifatida namoyon bo‘ladi. Bunda o‘qituvchining metodik 
mahorati, matn tanlashdagi estetik didi va darsni tashkil etishdagi kreativligi hal qiluvchi omil hisoblanadi.

O‘tkazilgan eksperimentda qo‘llangan “INSERT”, klaster, “Venn diagrammasi”, savol-javob, munozara, 
annotatsiya yozish va matn asosida fikrlash kabi interaktiv metodlar o‘quvchilarda o‘qish ko‘nikmasining 
barcha tarkibiy komponentlarini kompleks ravishda shakllantirishga xizmat qildi. Ushbu yondashuvlar integrat-
siyalashgan, bosqichma-bosqich va shaxsga yo‘naltirilgan metodlarning yuqori samaradorligini amaliy jihatdan 
tasdiqladi.

Shuningdek, o‘qish ko‘nikmasini rivojlantirishda faqat til bilimlari bilan chegaralanmaslik, balki o‘quvchilarni 
mustaqil axborot izlash, uni tahlil qilish, mavzu yuzasidan asosli fikr bildirish, o‘z mulohazasini mantiqiy asoslash 
kabi yuqori darajadagi kompetensiyalar bilan boyitish bugungi taʼlim tizimining dolzarb talablaridandir. Interaktiv 
metodlar aynan shu ko‘nikmalarni shakllantirishda eng mos va zamonaviy metodik vosita sifatida xizmat qiladi.

